
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সিতিমা।
২১


তৃতীয় দৃশ্য।
সময় পূর্বাহ্ন।



শিবির হইতে কিছু দুরে, পাহাড় হইতে অবতরণ করিতে করিতে

মহারাজ ও দুর্জ্জয় সিংহ উপত্যকার দিকে চাহিতেছেন,

ক্রমে শিবির দ্বারে উভয়ের আগমন।





	মহারাজ।
	বর্ষাকালে নদী প্রবাহের মত অবাধে শত্রুসৈন্য দেশমধ্যে প্রবেশ কর্চে, গিরিপথ কেন রোধ করা হয়নি?



	দুর্জ্জয়।
	এই পথ কুমারজীর রোধ কর্বার কথা ছিল। তিনি নাকি রাজধানী থেকে কিছু দূরে নিজের সেনাদল দাঁড় করিয়ে রেখে হঠাৎ অদৃশ্য হলেন। আমি সংবাদ পেয়ে প্রথমতঃ মনে করলাম কোন গুপ্ত শক্রর হাতে পড়েছেন, কিন্তু শেষে জানলাম—শুনলাম—



	মহারাজ।
	কি শুন্লে



	দুর্জ্জয়।
	তিনি রাজধানী ফিরে গিয়ে—



	মহারাজ।
	ফিরে গিয়ে-?



	দুর্জ্জয়।
	রাজান্তঃপুরে গোপনে প্রবেশ করেছিলেন; সেখানে অস্ত্রধারী প্রহরীদের হাতে ধৃত হয়েছেন।



	মহারাজ।
	কি! উজ্জ্বল পৃষ্ঠভঙ্গ দিয়ে রাজধানী ফিরে গিয়ে মহারাণীর মহলে ধরা পড়েছেন? একি সম্ভব?



	দুর্জ্জয়।
	মহারাজ, এ সংসারে অসম্ভব কিছুই নাই।



	মহারাজ।
	তার প্রতি তোমার কি আদেশ ছিল?

		 এই পাতা শেষ সম্পাদিত হয়েছে ০৩:২০টার সময়, ৭ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

